ՀԻՄՆԱՎՈՐՈՒՄ
«ՎԱՃԱՌՔԻ ՕՊՑԻՈՆԻ ՊԱՅՄԱՆԱԳՐԻ ՍՏՈՐԱԳՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը.
Հայաստանի Հանրապետության կառավարության 2024 թվականի փետրվարի 29-ի «Որպես նվիրատվություն բաժնետոմսեր ընդունելու մասին» N 278-Ա որոշմամբ   Հայաստանի Հանրապետությունը որպես նվիրատվություն «Ֆեդիլքո Գրուպ Լիմիթիդ» ընկերությունից (այսուհետ՝ Ընկերություն) ընդունել է Ընկերությանը սեփականության իրավունքով պատկանող «ՄՏՍ Հայաստան» փակ բաժնետիրական ընկերության (պետական գրանցման համարը N 273.120.03909) 100 (հարյուր) տոկոս 1000 (հազար) դրամ անվանական արժեքով հասարակ բաժնետոմսերի (թվով 550.000 հատ) 20 (քսան) տոկոսին համարժեք՝ 110.000 հատ ընդհանուր թվով բաժնետոմսերը, և դրանց կառավարման լիազորությունը վերապահվել է Հայաստանի Հանրապետության վարչապետի աշխատակազմին: Այժմ Ընկերությունը առաջարկել է տրամադրել վաճառքի օպցիոն վերոնշյալ բաժնետոմսերի նկատմամբ։ Հաշվի առնելով Ընկերության առաջարկը և հեռահաղորդակցության ոլորտում միմյանց հետ բարեխիղճ համագործակցելու նվիրվածությունը՝ Նախագծով առաջարկվում է թույլատրել Հայաստանի Հանրապետության վարչապետի աշխատակազմին Հայաստանի Հանրապետության կառավարության անունից Ընկերության հետ կնքել վաճառքի օպցիոնի պայմանագիր:
2. Կարգավորման նպատակը,  բնույթը և ակնկալվող արդյունքը.
Օպցիոնի պայմանագրով սահմանվում է, որ հաշվի առնելով, որ Ընկերությունը (Գնորդը) և ՀՀ Կառավարությունը (Վաճառողը)՝ ի դեմս Վարչապետի աշխատակազմի հանդիսանում են «Վիվա Արմենիա» ՓԲԸ-ի (Հայաստանի Հանրապետության օրենսդրությամբ հիմնադրված և գրանցված ընկերության, որի գրանցման համարն է 273.120.03909 և որի գտնվելու վայրն է Արգիշտի 4, Երևան, Հայաստան հասցեն) բաժնետոմսերի համապատասխանաբար 80%-ի և 20%-ի օրինական և շահառու սեփականատերերը՝ Գնորդը համաձայնվել է Վաճառողին տրամադրել վաճառքի օպցիոն Օպցիոնի բաժնետոմսերի նկատմամբ:
     Օպցիոնի բաժնետոմսերն են Վաճառողին պատկանող՝ Ընկերության 110,000 (մեկ հարյուր տասը հազար) հասարակ բաժնետոմսերը, յուրաքանչյուրը՝ 1,000 (մեկ հազար) ՀՀ դրամ անվանական արժեքով:
[bookmark: _GoBack] Վաճառողի կողմից Օպցիոնի իրացման ծանուցման դեպքում Գնորդը Վաճառողին պետք է վճարի Հատուցման ընդհանուր գումարը 50,000,000 (հիսուն միլիոն) ԱՄՆ դոլարի չափով՝ Ավարտից հաշված իննսուն (90) օրվա ընթացքում: Վերոգրյալ գործընթացը կիրականացվի «Պետական գույքի մասնավորեցման (սեփականաշնորհման) մասին» ՀՀ օրենքի կիրառելիությամբ:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ վարչապետի աշխատակազմի կողմից:
4. Նախագծի ընդունման կապակցությամբ այլ իրավական ակտերի ընդունման անհրաժեշտության մասին.
Նախագծի ընդունման կապակցությամբ այլ իրավական ակտերի ընդունման անհրաժեշտություն չկա:
5. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի (այսուհետ՝ Ծրագիր) պահանջներից։ Ծրագրի 6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել են գույքի արդյունավետ կառավարման, արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։
